
Андижон вилояти Камбағалликни қисқартириш ва бандлик бош бошқар-
масининг 2023 йил 25 апрель кунги буйруғига асосан ўтказилган мах-
сус текшириш натижаларига кўра, бахтсиз ҳодиса ишлаб чиқариш би-

лан боғлиқ экани қайд этилиб, корхона томонидан ҳисобга олинган.
Бу воқеага уч ой ўтса ҳамки, марҳуманинг қарамоғидаги оила аъзоларига боқув-

чисини йўқотгани учун ўртача бир ойлик иш ҳақининг 72 баробари миқдоридаги бир 
йўла тўланадиган нафақа ва ойма-ой тўланадиган зарар тўловлари ўз ечимини топмаган.

 Бу ҳолат Ўзбекистон касаба уюшмалари Федерациясининг Андижон вилояти кен-
гашининг меҳнатни муҳофаза қилиш бўйича етакчи мутахассиси Дилшодбек Қаюмов 

томонидан атрофлича ўрганилди. Натижада Кенгаш қонун бузилиш ҳолатларини бар-
тараф этиш, иш ҳақи ва унга тенглаштирилган тўловларни тўлаш юзасидан корхона раҳ-
бариятига тақдимнома киритди. 

Маълум бўлишича, Марҳамат тумани ҳокимлиги Ободонлаштириш бошқармаси раҳ-
барияти суғурта компаниясига ўз вақтида тегишли ҳужжатларни тақдим этмаган.

Адолат қарор топди. 122 миллион 633 минг 172 сўм бир марталик товон пули тўлаб бе-
рилди. Шунингдек, аннуитетлар шартномаси асосида вояга етмаган икки нафар фарзанд учун 
зарар тўловлари тўланяпти.

Анваржон ҲАЛИМОВ
«ISHONCH» 

Фалокат оёқ 
остида, дейдилар. 

Марҳамат тумани ҳо-
кимлиги Ободонлаштириш 

 бошқармаси ишчиси Арофатхон 
Жамолдинова иш вақтида вафот этди.

www.ishonch.uz ishonch1991@yandex.uz https://t.me/ishonchgzhttps://www.facebook.com/
ishonch.gazetasi

O‘zbekiston kasaba uyushmalari Federatsiyasi nashri • Gazeta 1991-yil 21-martdan chiqa boshlagan

Yurt taraqqiyoti yo‘lida birlashaylik!

Ўзбекистон касаба уюшмалари федерациясида куну тун фаолият кўрсатадиган 
қисқа рақамли «Ишонч телефони»,  яъни «Call-center»га мамлакатимизнинг  
турли  ҳудудларида,  олис  ва  чекка  қишлоқларида  яшаётган хотин-қизлар  ўз  
муаммолари  бўйича  исталган  вақтда  мурожаат  қилиш лари  мумкин.12 11

Мазкур муассасада лаборант вазифасида ишловчи Алишер Ами-
ловга меҳнат таътили пуллари кам ҳисоблаб берилганидан 
сўнг, у ҳам бошқа ҳамкасблари қатори Соғлиқни сақлаш хо-

димлари касаба уюшмаси Республика кенгашига мурожаат қилди.
– 2008 йилдан буён вилоят ОИТСга қарши кураш марказида 

ишлайман, – дейди Алишер Амилов. – 2016 йилда лаборатория 
йўналиши бўйича ўқидим ва лаборант вазифасига ўтдим. 2020 
йилда – пандемия пайтида турли лабораторияларда ишла-
дим. Кейин билсам, ўша вақтда меҳнат таътили пулларимга 
қўшимча тўланиши керак бўлган пуллар берилмаган экан. 
Сўнг масалага ойдинлик киритиш учун касаба уюшмала-
рига мурожаат қилдим. Менга тез орада 9 миллион сўм-
дан ортиқ маблағ ундириб берилди. Ҳозир ойлик мао-
шимизга қўшилиши керак бўлган барча устамалар ҳам 
вақтида тўлаб бориляпти. Касаба уюшмаларидан мин-
натдорман...

Юқорида айтиб ўтилганидек, ушбу муас-
сасада ишловчи жами 21 нафар иш-
чи-мутахассисга меҳнат пуллари нотўғри 
ҳисобланганлик ҳолати аниқланди. Суд 
мажлисидан сўнг, уларга жами 48 
миллион 782 минг 234 сўм миқдо-
ридаги пуллар ундириб берилди.

Муҳаммаджон РЎЗМЕТОВ,
Соғлиқни сақлаш ходимлари

 касаба уюшмаси Республика кенгашининг 
Тошкент вилояти бўйича меҳнат ҳуқуқ инспектори

ТаъТил пули

НоТўғри 
ҳисоблаНгаН

ТОшкЕнТ ВИЛОяТИ 
ОИТСга қарши кураш мар-
казида «Йиллик меҳнат таъ-
тили вақтида сақланиб қо-
линадиган ўртача иш ҳақи 
миқдорини аниқлаш тар-
тиби тўғрисида»ги йўриқно-
мага амал қилишда меҳнат 
қонунчилиги талаблари бу-
зилгани аниқланди. аДолаТ

Қарор ТопДи

Касаба уюшмаси 
аралашгач...

Маълумки, ҳар йили Ўзбекистон 
касаба уюшмалари Федерация-
 си Халқаро меҳнат ташкилоти 
ҳамда тегишли вазирлик, идора-
лар билан ҳамкорликда тузил-
ган Миллий мониторинг гуруҳи 
вакилларини ҳудудларга жалб 
қилган ҳолда жойларда пахта 
мавсумида вояга етмаган шахс-
лар, ишчи-ходимларнинг мажбу-
рий меҳнатидан фойдаланишга 
йўл қўйилмаслиги, теримчи-
лар учун яратилган шароитлар, 
уларнинг дам олиш лари, овқат-
ланиши тўғри ташкил этилгани 
ҳамда меҳнат муносабатларини 
расмийлаштириш учун ёлланма 
ишчилар билан шартномалар ту-
зилгани юзасидан фаол иш олиб 
боради.

Наманган вилоятига бириктирилган 
Миллий мониторинг гуруҳи вакиллари  бел-
гиланган манзиллар бўйича бир қатор фер-
мер хўжаликларида бўлишди. 

Хусусан, Учқўрғон тумани «Водий 
кўча» маҳалла фуқаролар йиғини ҳудуди-
даги «Юрт хазинаси» фермер хўжалиги,  
 «Навбаҳор» маҳалла фуқаролар йиғини 
ҳудудидаги «Қайқи ҳамкор толаси» фер-
мер хўжаликларида ушбу йўналишдаги 
ишлар билан яқиндан танишилди. 

– Теримчиларнинг аксарияти хотин-қиз-
лар бўлиб, улар билан суҳбатлашилганда, 
пахта даласи яшаш манзилидан узоқда бўл-
магани учун ҳам ўз ихтиёрлари билан кун-
да-кунора теримга чиқаётганликларини, шу 
орқали рўзғорига молиявий жиҳатдан кў-
маклашаётганликларини айтиб ўтишди, – 
дейди Миллий мониторинг гуруҳи раҳбари 
Шуҳрат Мамиров. – Суҳбат чоғида фер-
мер хўжалиги аъзоларига терим пуллари ўз 
вақтида берилаётгани, уларга барча шаро-
итлар яратилгани  маълум бўлди.

Ўрганишлар давомида йиғим-теримга 
корхона, ташкилот ва муассасалардан хо-
димлар жалб этилмаган. Барча теримчилар 
билан меҳнатга оид муносабатлар талаб 
асосида расмийлаштирилган. 

Мониторинг пайтида фуқароларни 
пахта йиғим-терими ишларига мажбуран 
жалб қилиш, иш ҳақини тўламаслик, хавфли 
меҳнат шароитларида ишлатиш, иш вақти 
меъёрларига риоя қилмаслик каби ҳолат-
лари рўй берганида касаба уюшмаларининг 
1092 рақамли «Ишонч телефони»га  муро-
жаат қилиши зарурлиги тушунтирилди.

Орзугул РУСТАМОВА
«ISHONCH»

Наманган
вилояти

Мажбурий меҳнатга

йўл йўҚ
Жамоатчилик назорати

Ўзбекистон Республикаси Пре-
зиденти шавкат Мирзиёев-
нинг таклифига биноан Фран-
ция  Республикаси Президенти 
 Эммануэль Макрон 1 ноябрь 
куни расмий ташриф билан мам-
лакатимизга келди.

Президент Шавкат Мирзиёев 1 ноябрь куни 
Самарқанд вилоятига келиб, Имом Бухорий 
мақбарасини зиёрат қилди.

Қуръони карим оятлари тиловат этилди. Аллоҳ-
дан юртимизга тинчлик-осойишталик, халқимиз 
манфаати йўлидаги саъй-ҳаракатларга хайру барака 
тилаб дуо қилинди. 

Мақбара мажмуаси ҳозирги кунда янгидан 
барпо этилмоқда. Давлатимиз раҳбари бўлажак 
пардозлаш намуналарини кўздан кечирди.

president.uz

БОЛАНИ 
ОВҚАТЛАНТИРИШДАГИ 
ҚЎШИМЧА ТАНАффУС 

УЧУН ИШ ҲАҚИ 
ҚАНДАЙ БЕРИЛАДИ?

ОҚЛАНМАГАН
ТАжРИБА 

БАДАЛИНИ 
КИМ 

ТЎЛАЙДИ?

УСТИ 
яЛТИРОҚ, 

ИЧИ 
ҚАЛТИРОҚ

Самарқанд шаҳри аэро-
портида Франция Президен-
тини Ўзбекистон Бош вазири 
Абдулла Арипов кутиб олди.

Олий мартабали меҳмон 
шарафига икки мамлакат бай-
роқлари кўтарилди ва фахрий 
қоровул саф тортди.

Икки мамлакат етакчилари 
кўҳна Самарқанднинг тари-
хий обидаларига биргаликда 
ташриф буюрдилар.

Ташрифнинг асосий тад-
бирлари эртага режалашти-
рилган. 

ЎзА

Сўранг,
жавоб берамиз...

?
САВОЛ:
Чақалоқ бир ёшга тўлганида 
ишга чиққан ходим фарзан-
дини овқатлантириш учун иш 
вақтида уйига бориб кели-
шига тўғри келмоқда. Бунга 
раҳбариятнинг қаршилиги 
йўқ. Иш ҳақи масаласи нима 
бўлади?

Диёра БАЁнОВА
Тойлоқ тумани

БОЛАНИ 
ОВҚАТЛАНТИРИШДАГИ 
ҚЎШИМЧА ТАНАФФУС 

УЧУН ИШ ҲАҚИ 
ҚАНДАЙ ТЎЛАНАДИ?

ЖАВОБ: Меҳнат кодексининг 407-моддасига 
мувофиқ, икки ёшга тўлмаган боланинг ота-она-
сидан бирига (васийсига) дам олиш ва овқатланиш 
учун танаффусдан ташқари болани овқатлантириш 
учун қўшимча танаффуслар берилади. 

Бу танаффуслар камида ҳар уч соатда, ҳар бири 
ўттиз дақиқадан кам бўлмаган давомийликда бери-
лади. Икки ёшга тўлмаган икки ёки ундан ортиқ на-
фар фарзанди бўлган тақдирда, танаффуснинг даво-
мийлиги камида бир соат қилиб белгиланади. Бо-
лани овқатлантириш учун танаффуслар иш вақтига 
киритилади ва ўртача иш ҳақи бўйича ҳақ тўланади.

Икки ёшга тўлмаган бола отасининг ёки онаси-
нинг (васийсининг) хоҳишига кўра болани овқат-
лантириш учун танаффуслар дам олиш ва овқат-
ланиш учун танаффусга қўшиб берилиши ёхуд иш 
кунининг (сменанинг) тегишинча қисқартирилган 
ҳолда бошига ёки охирига кўчирилиши, шу жумла-
дан, жамланган ҳолда кўчирилиши мумкин.

Болани овқатлантириш учун танаффуслар фақат 
ота-онадан бири болани парваришлаш таътилида 
бўлмаган ва бундай танаффуслардан фойдаланма-
ётган тақдирда берилади.

Болани овқатлантириш учун танаффусларнинг 
аниқ давомийлиги ва уларни бериш тартиби жа-
моа шартномасида, агар у тузилмаган бўлса, касаба 
уюшма қўмитаси билан келишувга кўра иш берувчи 
томонидан белгиланади.

Ҳуқуқ ва халқаро ҳаёт бўлими

Президентимизнинг 2018 йил 
7 февралда қабул қилинган «Ички 
туризмни жадал ривожланти-
ришни таъминлаш чора-тадбир-
лари тўғрисида»ги қарорига муво-
фиқ ишлаб чиқилган «Ўзбекис тон 
бўйлаб саёҳат қил!» дастури эса шу 
мақсадлар йўлида дастурил амал 
бўлиб хизмат қилмоқда.

Айтиш мумкинки, «Ўзбекте-
леком» акциядорлик компания-
сида мазкур йўналишда тизимли 
ишлар йўлга қўйилган. Жумла-
дан, компаниянинг касаба уюшма 

қўмитаси томонидан ходимлар-
нинг бўш вақтларини мазмунли 
ўтказишлари учун турли мада-
ний-маърифий, спорт-соғлом-
лаштириш тадбирлари ва респуб-
ликамизнинг диққатга сазовор 
манзилларига мунтазам саёҳатлар 
уюштириб келинади.

Жорий йил ҳам мазкур анъана 
тизимли равишда давом эттириб 
келинмоқда. Хусусан, 2023 йил 2 
ярим йиллиги учун мўлжаллан-
ган иш режасига мувофиқ ҳамда 
яқинлашиб келаётган 11 ноябрь 

– Ўзбекистон касаба уюшмалари 
куни муносабати билан 14-15, 21-
22 ва 28-29-октябрь кунлари қа-
димий Бухоро шаҳрига саёҳатлар 
ташкил этилди.

Саёҳат давомида иштирок-
чилар шаҳарнинг тарихий оби-
далари, аждодларимизнинг ул-
кан маданий-маърифий мероси 
ҳақида қизиқарли маълумотлар 
олиш баробарида, мамлакати-
мизнинг нақадар мафтункор ман-
зилларга бой эканига яна бир бор 
амин бўлишди.

Бугун дунё аҳлини ўзига жалб 
қилаётган қадимий Бухорога 
ташриф саёҳатчиларда катта таас-
сурот қолдирди.

«Ўзбектелеком» Ак
 Ахборот хизматиФИДОЙИЛИК ВА 

ИШОНЧ ЖАВОБИ
Сурайё Хидирова Қарши шаҳридаги 2-кўптар-
моқли ихтисослаштирилган давлат мактабгача 
таълим ташкилотига ишга кираётиб, бу психолог-
лик бунчалар машаққатли эканини кутмаганди. 
Чунки муассасада ақлий ва жисмоний ривожла-
нишида нуқсони бор ўғил-қизларга таълим-тар-
бия берилади.

УСТОЗЛАР МУДОМ ЭЪЗОЗДА

Унда талаба-қизлар таништирув, са-
вол-жавоб, қўл меҳнати ва эркин мав-
зудаги шартлар бўйича беллашишди.  

Давлатимиз раҳбари 2019 йилнинг 
март ойида бешта муҳим ташаббусни 
илгари сурди. Бу – ёшларни маданият, 
санъат ва спортга кенг жалб этиш, 
уларда замонавий ахборот технология-
ларидан фойдаланиш кўникмасини 
шакллантириш, китобхонлик мадания-
тини юксалтириш, хотин-қизлар банд-
лигини таъминлаш вазифаларини ўз 
ичига олган. 

– Талабаларни касб билан бирга 

оилага тайёрлаш, ижтимоий ҳаётда 
ўз ўрнини топишда ёрдам бериш тад-
бирнинг асосий мақсадидир, – дейди 
бошланғич таълим назарияси ва ме-
тодикаси кафедраси мудири Нилу-
фар Йўлдошева. –  Бу каби амалиётлар 
ёшларни оилани бошқариш, мустақил 
фикрлаш, миллат давомчиларини тар-
биялашга хизмат қилади.

Тадбир якунида ғолиб жамоалар 
қимматбаҳо совғалар билан тақдир-
ланди.

комила БОЙМУРОДОВА
«ISHONCH»

Тадбир

БАЙРАМОНА КАЙФИяТДА ЎТДИ

Қашқадарё
вилояти

Бошланғич 
ташкилотларда

Ташаббус

ЗУККОЛИК ВА 
ЗИЙРАКЛИК БАҲСИ

Таълим

Ички туризм

БУхОРОДАН БеТАКРОР ТААССУРОТЛАР БИЛАН
Жамоада иш самарадорлигини оширишнинг бир қанча 
усул, йўналиш ва воситалари мавжуд. Бу борада ходимлар 
меҳнатини муносиб қадрлаш, улар учун қулай иш шароити 
яратиб бериш муҳим ўрин тутади.

Тошкент амалий фанлар университетида Беш ташаббус доирасида 
«Салоҳиятли санамлар» мавзусида тадбир ташкил этилди. 

Тошкент
шаҳри

Юнусобод туманидаги 274-мактабда ҳам юз нафардан ор-
тиқ педагог ходим ёш авлодга таълим-тарбия бериб кел-
моқда. 

Ташкилотда 6 та гуруҳ бў-
либ, ҳар бир гуруҳга тарбия-
 чи ва «логопед» бирикти-
рилган. Улар болалар билан 
индивидуал тарзда ишлаш-
дан ташқари, ота-оналар би-
лан ҳам чуқур ҳамкорлик қи-
линади. Болада ижобий ўзга-
ришлар қилиш учун бу жуда 
муҳим.

– Аввалига кўники-
шим қийин бўлди. Жажжи 
ўғил-қизларнинг ожизли-
гини кўриб, юрагим эзилади. 
Таъсирланиб, уч-тўрт марта 
касал ҳам бўлиб қолдим, – 
хотирлайди Сурайёхон. – 
Астойдил ишга киришишим 
осон кечмади. Ўғил-қизларга 
яқинроқ бўлай, деб гуруҳ 
ҳам олдим. Яъни ҳозир ярим 
штат бирлигида тарбиячилик 
ҳам қиляпман. 

Опанинг кўзларига ёш 
келди...

– Барча ҳаракатларимиз 
болажонларнинг онгида, са-
ломатлигида ижобий ўз-
гаришларга эришишга қа-
ратилган. Масалан, яқинда 
Асал деган қизчамиз илк 
бор «Ассалому алайкум» 
дея олди. Унинг гапираётга-
нини кўриб, Асални дирек-
торимиз Фарида Юсупова-
нинг хонасига қандай олиб 
кирганимни билмайман. Ҳо-
зир Асал «Оламан, бераман, 
ейман, сув ичаман» сингари 
сўз ва жумлаларни талаффуз 
қиляпти. Тарбияланувчила-

римиз орасида саломатлиги 
тикланиб, ўрта умумтаълим 
мактабларида ўқиётганлари 
бор...

Мазкур муассасада ишла-
ётганига уч йил бўлган Су-
райё опа бугун ўз касбининг 
моҳир эгасига айланди. Таш-
килотчилик қобилияти сабаб 
жамоадошлари унга касаба 
уюшма қўмита раислигини 
ҳам ишониб топширишди.

Опа ҳамкасбларининг 
дардини енгиллатишни ўзига 
бурч деб билади. Уларни фа-
олликка ундайди. Ходимлар 
ўртасида тез-тез турли тад-
бирлар, танловлар ташкил 
этади. Ихтисослаштирилган 
боғча ходимларининг спорт 
мусобақаларида иштироки 
яхши йўлга қўйилган. Му-
ассаса директорининг шах-
сан ўзи бу каби тадбирларни 
қўллаб-қувватлайди.

Энг асосийси, 46 кишилик 
аҳил меҳнат жамоаси касаба 
уюшмасига тўла ишонади. 
Ишонч ва фидойилик эса ҳеч 
қачон беиз кетмаган.

Яқинда 2-ихтисослашти-
рилган кўп тармоқли дав-
лат мактабгача таълим таш-
килотининг «Энг наму-
нали бошланғич ташкилот» 
кўрик-танлови Қашқадарё 
вилояти босқичида ғолиб, 
деб топилгани ҳам сўзимиз 
исботидир.

Акмал АБДИЕВ
«ISHONCH»

Таълим масканимизда касаба уюш-
маси ҳамкорлигида ишчи-ходимларни 
моддий ва маънавий қўллаб-қувват-
лаш борасида қатор ишлар амалга 
оширилмоқда. Жумладан, соғлиқла-
рини тиклаш учун санаторийларга йўл-
ланмалар ажратяпмиз. Фарзандларига 
эса соғломлаштириш оромгоҳларида 
имтиёзли дам олиш имконини ярат-
ганмиз. Кам таъминланган ходимлар 
оиласига озиқ-овқат маҳсулотлари ет-
казиб беряпмиз. Маънавий юксалти-
риш мақсадида театр ва концертларга 
имтиёзли чипталар тарқатяпмиз.

Бу йил ҳамкасбларимиздан М. Убай-

дуллаева, Л.Турдиқулова, М. Аҳмедова, 
 Б. Маҳаматовлар санаторийларга бо-
риб, соғлиқларини тиклаб келишди. 
 Устозларнинг фарзандлари учун сув 
ҳавзаларига йўлланмалар бердик. Бу 
хайрли ишларда Таълим ва фан хо-
димлари касаба уюшмаси Юнусобод 
тумани кенгаши раиси Шарофат Ша-
рипованинг ёрдами катта бўляпти.

Ҳа, устозлар доимо эъзозда. Зеро, 
улар келажак авлод тарбиячиларидир.

Ёрқиной АБДИЕВА,
Юнусобод туманидаги 274-мактаб  

касаба уюшма қўмитаси раиси

Тошкент вилояти Бўстонлиқ туманидаги «Shafran tog‘ 
kurort kompleksi»да уюштирилган ушбу ўқув йиғинига тар-
моқдаги касаба уюшма ташкилотларининг 50 нафар раиси 
таклиф этилди.

Тадбирда тизимдаги ташкилотлар раҳбарлари, хусу-
сан, «Тошшаҳартрансхизмат» АЖ раиси А.Файзуллаев, 
«Тошкентбошпланлити»  раиси Л.Тишкина, «Йўлқурилиш» 
МЧЖ раиси А.Казакбаев ҳамда касаба уюшмаси фахрийси 
М.Абдумаликовалар сўзга чиқиб, кейинги йилларда мам-
лакатимизда бўлаётган ижобий ўзгаришлар, уларда Ўзбе-
кистон касаба уюшмаларининг ҳиссаси хусусида сўз юри-
тишди.

Қайд этилганидек, кейинги йилларда касаба уюшма аъ-

золарининг меҳнатга оид ҳуқуқ ва манфаатларини таъмин-
лаш, меҳнат жамоаларида ходимларни ижтимоий-иқтисо-
дий қўллаб-қувватлаш мақсадида тизимда кенг кўламли 
чора-тадбирлар амалга оширилмоқда. Бунинг самарасида 
бугун касаба уюшмалари халқчил ташкилот деган эътиро-
фга сазовор бўлмоқда.

Тадбирда Транспорт, йўл ва капитал қурилиш, қурилиш 
индустрияси ходимлари касаба уюшмаси Тошкент шаҳар 
кенгаши раиси Ҳ.Сайдалиев соҳадаги долзарб вазифа-
ларга тўхталди. Таъкидланганидек, касаба уюшмалари 
томонидан ишчи-ходимларни қўллаб-қувватлаш, улар-
нинг муаммоларини ҳал қилиш борасида кўплаб ижобий 
ишлар амалга оширилмоқда. Айниқса, сўнги йилларда ка-

саба уюшмалари жамиятимизнинг муҳим бир бўлагига ай-
ланганини мазкур тизим мисолида кўришимиз мумкин.

Йиғин давомида касаба уюшма ташкилотлари раис-
лари иштирокида спартакиада ҳам ўтказилди. 

Спортнинг стол тенниси, дартс ва шашка турлари  бўйича 
кечган баҳсларда муносиб иштирок этиб,  ғолибликни 
қўлга киритган иштирокчилар диплом ва эсдалик совға-
лари билан тақдирландилар.

Сана муносабати билан тармоқдаги барча ташкилот-
ларда шундай тадбирлар ўтказилмоқда

Ғуломжон МИРАҲМЕДОВ
«ISHONCH» 

Транспорт, йўл 
ва капитал қури-
лиш, қурилиш 
индустрияси хо-
димлари касаба 
уюшмаси Тош-
кент шаҳар кен-
гаши томонидан 
касаба уюшма-
лари куни му-
носабати билан 
тадбир ташкил 
этилди.

Мавзуга қайтиб...

Оламда
бугун...

Эслатиб ўтамиз, газетада «Антиқа ташаб-
бус» (2019 йил 2 ноябрь, 133-сон) ҳамда 
«Йўл харитаси» ҳуқуқий ҳужжатга асосан 
тайёрланадими ёки кўнгил майлига?» 
(2020 йил 22 январь) сарлавҳали танқи-
дий мақолалар эълон қилинганди. 

Мазкур чиқишларда давлат раҳ-
барининг 2017 йил 11 июлдаги 
«Йўл ҳаракати хавфсизлигини 
таъминлаш тизимини янада та-
комиллаштириш чора-тадбир-
лари тўғрисида»ги қарори би-
лан йўл белгилари, ахборот кўр-
саткичлари, йўл ҳаракатини 
тартибга солишнинг бошқа тех-
ник воситаларини ишлаб чиқа-
риш фақат «Uzavtoyo‘lbelgi» 
ДУК томонидан амалга оши-
рилиши белгиланган бўлса-да, 

Андижонда Президент қаро-
рига терс равишда айни вазифа-
лар билан маҳаллий тадбиркор-
лик субъекти шуғулланаётгани са-
вол остига олинган эди.

Муаммо фақатгина йўл белги 
ўрнатишга доир вазифаларнинг 
ижрочиси ўзгартирилгани билан 
боғлиқ бўлса, кошкийди. Вако-
латли давлат идораси ўзи ишлаб 
чиқарган юқори интенсив (нур 
қайтарувчи) қопламали йўл бел-
гиларига ўн йиллик кафолат бер-
ган бир пайтда асосий эътибор-

нинг тадбиркор томонидан тайёрланган – сиртига диод 
ёриткичли майда симлар ўрнатилган, яъни нур қайта-
риш хусусиятига эга бўлмаган, стандарт талабларига 
жавоб бермайдиган, ва ниҳоят, одатдаги сифатли маҳ-
сулотларга нисбатан икки-уч баробар қимматлиги би-
лан кўпларнинг энсасини қотираётган белгиларга қара-
тилганида ҳам эди.

Шу тариқа Андижон 
шаҳри кўчаларида ва ви-
лоят туманлари марказла-
рида «ноёб кашфиёт» ўла-
роқ тунда ёниб туради-
ган юзлаб йўл белгилари 
ёмғирдан сўнг чиққан қў-
зиқорин мисоли кўзга 
ташлана бошлади. Кундуз 
куни-ку майли, аммо тунда 
айрим белгиларнинг ранг-
лари диод симлар таъ-
сирида чаплашиб, ноқу-
лайликлар туғдиргани, 
қолаверса, ёриткичлари 
вақти-вақти билан куйиб 
қолиши, оқибатда табиий 
равишда нур қайтариш ху-
сусиятига эга бўлмагани боис қоронғида илғаш қийин-
лиги билан ҳайдовчиларда кўп эътирозларга сабаб бўлди. 

Шунга қарамай, вилоятда диод ёриткичли белгиларга 
алоҳида «меҳр» қўйилганининг сабаби кўп ўтмай ошкор 

бўлди. Яъниким сифатсиз белгиларни ишлаб чиқараёт-
ган «Milano gold ekspress» хусусий корхонаси буюртмачи 
ташкилот – Андижон вилояти ҳокимлиги ҳузуридаги Мах-
сус эксплуатация-монтаж бўлинмасининг ўша йиллар-
даги раҳбарининг оиласига тегишли бўлиб чиқди. Бюд-

жет маб лағлари ҳисобидан 
амалга ошириладиган ха-
ридларда давлат идораси 
бош қарувчисининг бир 
вақтнинг ўзида ҳам буюрт-
мачи, ҳам пудратчи бўлиши 
билан боғлиқ воқеликни 
аксил-коррупциячилар 
«манфаатлар тўқнашуви» 
деб аташармиди?

Шундай бўлса-да, кўри-
ниб турган қонунбузарлик 
учун бирор-бир мутасад-
дига нисбатан чора кўрил-

ганини билмадик ҳам, эшитмадик ҳам. Қайтанга, Халқ де-
путатлари Андижон шаҳар Кенгашининг сессияси қарори 

билан Андижон шаҳрида 
яшовчи аҳоли ўртасида 
жиноятчиликнинг бар-
вақт олдини олиш сама-
радорлигини ошириш 
бўйича қўшимча чо-
ра-тадбирлар тасдиқла-
ниб, ҳудудда тўртта сек-
тор раҳбари томонидан 
йўл харитаси тузилиб, 
айни хатти-ҳаракат-
лар қонунийлаштириб 
қўйил  ди гўё. Мазкур «йўл 
харитаси»нинг бандла-
ридан бирида эса «тунги 
вақтларда пиёдаларга 
ҳамда ҳайдовчиларга қу-
лайлик яратиш мақса-

дида йўлларга ёниб турувчи (диодли) йўл белгиларини 
ўрнатиш» вазифаси тиркаб қўйилган бўлиб, бу ҳол бу-
юртмачи-пудратчи амалдорга янада кенгроқ қанот қоқиб 
 фаолият кўрсатиши учун икки-уч йил давомида «яшил 

чироқ» вазифасини бажариб келгани бор гап.
Давлат органларидан айни мавзудаги танқидий 

чиқиш ларга нисбатан берилган муносабатларда эса 
мақолаларда қўйилган масалалар тан олинмади.

Орадан уч-тўрт йил ўтиб, бу мавзуга яна нега қайтил-
моқда?

Гап шундаки, 
яқинда Халқ де-
путатлари вилоят 
Кенгашида йўл ҳа-
ракати хавфсиз-
лиги бошқармаси 
бош лиғининг жо-
рий йилнинг ўтган 
9 ойи давомидаги 
 фаолияти юзасидан 
ҳисоботи тингланди. 
Унда соҳанинг 
барча йўналишла-
рида олиб борил-
ган ишлар қатори 
йўл белгилари би-
лан боғлиқ қатор 
рақамлар келтирил-

ган. Жумладан, 2023 йилнинг 9 ойида автомобиль йўл-
лари ва шаҳар кўчаларида 5 минг 580 та эскирган йўл 
белгиси янгисига алмаштирилган. Бу жараён бугун ҳам 
давом этмоқда. Суриштирувларимизга кўра, зикр этила-
ётган  даврда биргина Эксплуатация монтаж бўлинмаси 
томонидан талабга жавоб бермайдиган 635 та йўл бел-
гиси янгиланган бўлиб, алмаштирилган белгиларнинг ак-
сарият қисми уч-тўрт йил аввал ишлаб чиқарувчи томо-
нидан гўёки 50 минг соат ёки 11 йилга кафолат берилган 
маҳсулотлардир. 

Эътиборли жиҳати, бугунги кунда янгиланаётган нур 
қайтаргич хусусиятли белгиларнинг ҳар бири ўрнатиш ха-
ражатлари билан ўртача 350 минг сўмга ҳисоб-китоб қи-
линмоқда. Ҳолбуки, матбуотнинг танқидига нишон бўл-
ган сифатсиз ва диодли йўл белгиларининг ҳар бири учун 
уч йил аввал маҳаллий бюджетдан 1 миллион 200 сўмдан 
1 миллион 400 минг сўмгача (катта-кичиклигига қараб) 
 маблағ ажратилган эди. Нархлар борасидаги фарқнинг 
нечоғли катта эканини илғаяпсизми? Маълумотларга 
кўра, ўз даврида 1 минг 250 та ана шундай белгилар ўрна-
тилган. Ҳали эшагидан тушови қиммат бўлган бу бетайин 
 тажрибанинг ҳар бири учун уч йил давомида сарф этил-
ган электр энергияси маблағлари ҳақида оғиз очмаяпмиз. 

Бугун йўл белгилари масаласига дахлдор Эксплуатация 
монтаж бўлинмалари маҳаллий ҳокимликлардан йўл ҳара-
кати хавфсизлиги бошқармалари ҳузурига ўтказилиб, бу бо-
радаги издан чиққан фаолият жиддий тартибга солинаётган 
экан, Андижонда маҳаллий бюджетдан диодли белгиларга 
«бемақсад» сарфланган миллиардлаб  маблағлар учун жа-
вобгарлик масаласи кўриб чиқилиши даркор. 

Хусусан, Коррупцияга қарши курашиш агентлиги бу 
борада ўз сўзини айтиши керак. Чунки гап узоқ ўтмиш 
ҳақида эмас, сўнгги тўрт йилдаги ўзбилармонликлар 
ҳақида кетяпти.

Аммо... Шундай кўркам бинода ўқувчи-
лар қишни қалтираб ўтказишди. Сабаби од-
дий – иситиш тизими талабга жавоб бер-
майди. Масъуллар қайта-қайта уринса-да, 
эпақага келтира олишмади. Мактаб қиши 
билан исимади...

Ундан ҳам ёмони, лойиҳага киритилган 
мактаб жиҳозлари ҳануз тўлиқ келтирил-

маган. Айниқса, жамоа учун сув ва ҳаводек 
зарур бўлган фаоллар зали шу кунга қадар 
фойдаланишга топширилмаган. Ўттиз йил-
дан зиёд вақт давомида ҳатто ўриндиқсиз 
фаолият юритган бу залнинг қайта таъмир-
дан сўнг ҳам бирорта жиҳозсиз ҳолда тур-
ганини сўз билан изоҳлаш қийин. Шу сабаб 
мактаб жамоаси турли маънавий-маъри-

фий йиғинлар, байрам тадбирлари, йиғи-
лишларни даҳлизларда ўтказишга мажбур. 
Ҳувиллаб ётган залларнинг очилишини 
ўқувчилар кутмай ҳам қўйишган. 

Мактаб ошхонаси ҳам шундай ачи-
нарли аҳволда. На газ, на бирор бир электр 
жиҳозлари, иссиқлик тизими йўқлиги са-
бабли қишнинг совуқ кунлари ўқувчилар 
учун бир пиёла иссиқ чой ичишга ҳам ша-
роит йўқ. 

Кутубхона… Ғарибгина бу маскан… Бу 
энди алоҳида мавзу.

Энг ачинарлиси шуки, бугун мактаб 
жамоа сининг бу йил ҳам аҳвол яхши бўлиши-
дан умиди сўняпти. Совуқ кунлар бошланса, 
қалтираб сабоқ олиш ва беришга тўғри ке-
лади.

Саволлар эса кўп: мактаб учун ажратган 
маблағлар ҳисобидан лойиҳага юқоридаги 
керакли жиҳозлар киритилганмиди? Агар 
киритилган бўлса, улар  қаерда? Бир йил-
дан ортиқ вақтда ҳам етиб келиши муш-
кул бўлаётган керакли ашёларнинг йўлини 
кимлар тўсиб турибди? 

Бу саволларга масъуллардан асосли жа-
воб ва муаммоларга ечим кутамиз.

нодира ДЎСТМАТОВА

Сирдарё
вилояти

усти ялтироқ, ичи қалтироқХОВОС ТУМАнИ-
ДАгИ 26-МАкТАБ-
нИнг БИнОСИ 2022 
ЙИЛнИнг ЁЗИДА 
ҚАЙТА ТАъМИР-
ЛАнДИ. БУ ЕРДА 
«САРДОБА ҚУРИ-
ЛИш» МЧЖ ТОМО-
нИДАн 4 МИЛЛИ-
АРД СЎМДАн ЗИЁД 
МАБЛАҒ ҲИСО-
БИгА БУнЁДкОРЛИк 
ИшЛАРИ АМАЛгА 
ОшИРИЛДИ. 
янгИ ЎҚУВ ЙИЛИ 
 БОшЛАнгАнИДА 
ТАъЛИМ МУАССА-
САСИ ЗАМОнАВИЙ 
ҚИЁФАСИ БИЛАн нА-
ФАҚАТ ЎҚУВЧИЛАРУ 
ЎҚИТУВЧИЛАРнИ, 
БАЛкИ ОТА-ОнА-
ЛАРнИ ҲАМ МАМ-
нУн ҚИЛгАнИ РОСТ.

Андижон
вилояти КОРРУПцИЯГА ҚАРШИ КУРАШИШ АГеНТЛИГИ ЭЪТИБОРИГА! 

БАДАЛИНИ КИМ ТЎЛАЙДИ?

ЖАРАЁН: Самарали фаолият асоси

Касаба уюшма сиртқи мактаби

ММеҳнатга ҳақ тўлашнинг адолатли тизимини яратиш касаба уюшмала-

рининг устувор вазифаларидан бири бўлиб, бу борада ишчи кучининг 

муносиб баҳоланишига эришиш алоҳида аҳамиятга эга бўлган масала 

ҳисобланади. Касаба уюшмаларининг ташкилот сифатидаги энг муҳим 

иқтисодий мақсади ҳам ҳар бир ишчи ўз малакаси, меҳнатининг му-

раккаблиги, суръати ва натижаларига кўра, муносиб ҳақ олиши ҳамда 

сарфлаган кучининг қайта тикланиши, сақланиши ва рағбатлантирили-

шини таъминлашга эришишдан иборат.

Агарда, ишчи кучини баҳолаш учун 

сарфланадиган харажатлар ва 

тўловларнинг тўланиш ҳамда сарф-

ланиш тартиби, миқдорлари, муд-

датлари, манбалари ва татбиқ эти-

ладиган ходимлар тоифалари жамоа 

шартномалари ҳамда ички меъ-

ёрий ҳужжатлар орқали белгилани-

шини инобатга оладиган бўлсак, қайд 

этилган таҳлилнинг қанчалик муҳим 

аҳамиятга эга экани яққол

намоён бўлади. 

Андижон
вилояти

Мавзуга қайтиб...

«Ўзбекистон тараққиётининг янги босқичида 

миллий ғояни ривожлантириш концепциясини 

ишлаб чиқишга доир чора-тадбирлар тўғриси-

да»ги Президент фармойиши (2019 йил 8 апрель) 

ҳамда Вазирлар Маҳкамасининг 2019 йил 4 май-

даги «Ўзбекистон тараққиётининг янги босқи-

чида миллий ғояни ривожлантириш концепция-

 си ва уни амалга ошириш бўйича «йўл хари-

та»ни ишлаб чиқиш масалалари тўғрисида»ги 

01-07\1-1367-сонли баёнига асосан Ўзбекистон 

Республикаси Президенти маслаҳатчиси А.Абду-

воҳидов раислигида махсус методологик эксперт-

лар кенгаши тузилиб, унга мамлакатимизнинг 20 

нафардан ортиқ масалага дахлдор етук эксперт 

олимлар жалб қилинган.

Мазкур методологик кенгаш «Ўзбекистон та-

раққиётининг янги босқичида миллий ғояни ри-

вожлантириш концепцияси» лойиҳасини ишлаб 

чиқиб, умумхалқ муҳокамасига ҳавола қилди.

Муҳокамалар давомида Концепция лой-

иҳасига доир 300 тадан ортиқ таклифлар келиб 

тушди. Мазкур таклифларни методологик кен-

гашдаги эксперт олимлар ўрганиб чиқиб, улар-

дан концепция лойиҳасини такомиллаштиришда 

фойдаланилади.

Марказ раҳбари ўринбосари      А.ЮСУПОВ

«Ishonch»га 

жавоб

берадилар

ВОқелик

Газетамизда бир муддат аввал эълон қилин-

ган «Антиқа ташаббус» сарлавҳали мақола 

(«Ishonch», 2019 йил 2 ноябрь, № 133) 

ёдингизда бўлса керак. Унда Андижон шаҳри кў-

чаларига ўрнатилаётган – тунда ёниб турувчи, 

яъни диод ёритгичли симлар билан қопланган йўл 

белгиларининг стандарт ва хавфсизлик талабла-

рига жавоб бермаслиги хусусида сўз борганди. 

Мулоҳазалар асноси Автомобиль йўллари дав-

лат қўмитаси ҳамда Ички ишлар вазирлигининг 

Йўл ҳаракати хавфсизлиги бош бошқармасига 

қуйидаги мазмунда савол йўлланган эди: мамла-

кат миқёсида йўл белгилари ишлаб чиқаришга 

 масъул ягона ваколатли идора – «Uzavtoyo‘lbelgi» 

давлат унитар корхонаси ўрнига бу фаолият би-

лан маҳаллий тадбиркорларнинг шуғулланиши 

анчайин шубҳали эмасми?

икки МУнОСАбАт:

бири бОғдАн, бири тОғдАн

Масалага Ички ишлар вазирлиги Йўл ҳаракати 

хавфсизлиги бош бошқармаси томонидан муноса-

бат билдирилди. Бошқарма бошлиғининг биринчи 

ўринбосари Р.Юнусметов имзоси билан йўллан-

ган жавоб хатида таъкидланишича, 2019 йилнинг 

апрель ойида «Андижон вилоятининг Андижон 

шаҳрида «Намунали ҳудуд» лойиҳасини амалга 

ошириш юзасидан чора-тадбирлар бўйича йўл ха-

ритаси» ишлаб чиқилган ҳамда вилоят ҳокими, про-

курори, ички ишлар ҳамда солиқ  бошқармалари 

бошлиқлари томонидан тасдиқланган.

Алоҳида қайд этиладики, «Йўл харитаси»да 

«Тунги вақтларда пиёдаларга ҳамда ҳайдов-

чиларга қулайлик яратиш мақсадида йўлларга 

ёниб турувчи (диодли) йўл белгиларини ўрна-

тиш, шунингдек, барча йўл белгиларини тафтиш-

дан ўтказиб, эскирганларини алмаштириш чора-

ларини кўриш» вазифаси белгиланган. «Наму-

нали ҳудуд» лойиҳаси халқ депутатлари Андижон 

шаҳри кенгашининг тегишли қарорида ҳам кўзда 

тутилган. Диод ёритгичли йўл белгилари шу-

ларга асосланган ҳолда ўрнатилмоқда. Аммо бу 

«Uzavtoyo‘lbelgi» ДУК маҳсулотлари яроқсиз ёки 

улардан фойдаланилмайди, дегани эмас. 

Жавоб хатида мақолада келтирилган ҳолат-

лар, жумладан, электр симларининг хавфсиз-

лигини таъминлаш юзасидан вилоят ЙҲХбга 

тегишли кўрсатмалар берилгани, камчиликлар 

қисқа фурсатларда бартараф этилиши маълум қи-

линади.

Шунингдек, Андижон вилояти ҳокимлигининг 

телеграмдаги расмий каналида ҳам айни мавзуда 

на мақолага муносабат, на раддияга ўхшайдиган 

икки энли маълумот пайдо бўлди. Матндан ви-

лоят ҳокимининг 2019 йил 12 июнь кунги фар-

мойишига кўра, тунда ёниб турувчи чироқли йўл 

белгилари ўрнатиш учун маҳаллий бюджетдан 

500 миллион сўм маблағ ажратилгани, бу юмуш 

билан тендер асосида «Milano gold ekspress» ху-

сусий корхонаси шуғулланаётгани англашилади. 

Вилоят ҳокимлигининг муносабатида Йўл ҳара-

кати хавфсизлиги бош бошқармасининг жавоби-

дан фарқли равишда, йўл белгиларига тортил-

ган электр симлари электр тармоқлари идо-

ралари ходимлари томонидан хавфсизлик 

қоидаларига риоя қилган ҳолда бажарилгани 

писанда қилинади. 
Айтиш жоизки, кун тартибига қўйилган му-

аммо юзасидан Автомобиль йўллари давлат қў-

митасидан ҳанузгача сас-садо чиқмади.

ВАзифА қАндАЙ 

бАжАрилиши керАк эди?

Давлатимиз раҳбарининг 2017 йил 11 июл-

даги «Йўл ҳаракати хавфсизлигини таъминлаш 

тизимини янада такомиллаштириш чора-тадбир-

лари тўғрисида»ги қарорида айни соҳага оид ва-

зифалар аниқ-тиниқ кўрсатиб қўйилган. Қарорда 

Ички ишлар вазирлиги ва Автомобиль йўллари 

давлат қўмитасининг «Uzavtoyo‘lbelgi» давлат 

унитар корхонасини ташкил этиш тўғрисидаги 

таклифи маъқулланган. Унга кўра, йўл белгилари, 

ахборот кўрсатгичлари, йўл ҳаракатини тар-

тибга солишнинг бошқа техник воситаларини 

ишлаб чиқариш фақат «Uzavtoyo‘lbelgi» дУк 

томонидан амалга оширилади. Йўл белгила-

рини хатловдан ўтказиш ҳамда босқичма-босқич 

замонавий юқори интенсив (нур қайтарувчи) 

қопламали йўл белгиларига (илло, Андижон 

шаҳридаги каби диод ёритгичли эмас) алмашти-

риш вазифаси қайд этилади. 

Шундан келиб чиқилса, Андижон шаҳри кўча-

ларига «Uzavtoyo‘lbelgi» давлат унитар корхонасида 

эмас, балки тадбиркорлар томонидан тайёрланган 

йўл белгилари ўрнатилаётганини кўриб турган Ички 

ишлар вазирлигининг Йўл ҳаракати хавфсизлиги бош 

бошқармаси нега энди «Ҳой, тўхтанглар-чи, бу ҳара-

кат Президент қарорига зид экан-ку!» дея эътироз 

билдирмаяпти? Қайтанга, бош бошқарманинг ав-

валги мақолада тилга олинган масалага муносабатида 

вазиятни хаспўшлашга уриниш сезилиб турибди. 

Яна бир қизиқ жиҳат: модомики, «Намунали 

ҳудуд» лойиҳаси юзасидан ишлаб чиқилган «йўл 

харитаси»ни, юқорида зикр этилганидек, барча 

сектор раҳбарлари қатори вилоят прокурори ҳам 

тасдиқлаган бўлса, унинг норматив-ҳуқуқий ҳуж-

жатларга нечоғли мос келишига нега эътибор қа-

ратилмаган? 

қАЙ бири фОЙдАли? 

Эътибор беринг, «Uzavtoyo‘lbelgi» ДУК ишлаб 

чиқарган ҳамда Тошкент шаҳри ва вилоятлар йўл-

ларига ўрнатилаётган нур қайтаргич қопламали 

замонавий йўл белгилари тунда ҳам 200-300 метр 

масофадан аниқ-тиниқ кўриниб туради. Мутахас-

сисларнинг таъкидлашича, маҳсулотга ўн йилга 

кафолат бор. Нархи катта-кичиклигига қараб, би-

роз фарқланади – ўрта ҳисобда 330 минг сўм. Ҳар 

бир белги – унга тиргак бўлувчи устунлар, ўрна-

тиш харажатлари билан тахминан 500-600 минг 

сўмга тушади. 

Хўш, «Milano gold ekspress» хусусий корхо-

наси Андижон шаҳрида ўрнатаётган йўл белгила-

ри-чи? Уларнинг сифати, нарх-навоси қандай?

 Боз айтдик, мазкур белгилар диод ёритгичли 

симлар билан қоплангани эвазига тунда нур қай-

тариш хусусиятига эга эмас. Гарчи вилоят дои-

расидаги йиғинларнинг бирида айни масалада сўз 

очилиб, тадбиркорнинг маҳсулотларини «Айниқса, 

туман тушган пайтда диод чироқлари ҳайдовчи-

нинг йўлда адашмаслигига ёрдам беради», дея ян-

гиликни «илмий жиҳатдан асослашга» уринишлар 

қулоққа чалинган бўлса-да, «Ёритгичлари куйиб 

қолса, нима бўлади?» деган саволга ҳозирча жавоб 

йўқ. Ҳолбуки, ўрнатилганига ҳали тўрт ой бўлмасда-

ноқ тахминан ҳар ўнта белгидан биттасининг диод 

ё    ритгичлари ишдан чиқишга улгурди. Бундай вази-

ятда эса тунда ҳаракатланаётган ҳайдовчининг бел-

гини узоқдан илғай олмаслик эҳтимоли юқорили-

гича қолаверади.
Шунга қарамай, мазкур белгилар маҳаллий 

бюджетга ўрнатиш харажатлари билан тахми-

нан 1 миллион 500 минг сўмга тушяпти. Яъни, ўн 

йил кафолатга эга бўлган белгиларга нисбатан 

икки ярим баробар қиммат. Тахминий ҳисоб-ки-

тобларга кўра, айни кунгача Андижон шаҳрининг 

марказий кўчаларига хусусий корхона томони-

дан 500 дан зиёд йўл белгилари, ахборот кўрсат-

кичлари ўрнатилган. Жараён давом этмоқда...

Энди бир ўйлаб кўрайлик, ўн йил кафолатга эга, 

баҳоси икки ярим баравар арзон йўл белгилари 

турганда, шаҳар кўчаларини ҳали синовдан ўтмаган 

янгилик билан оммавий равишда «безаш»дан ким 

манфаатдор? Дейлик, хусусий корхонанинг маҳсу-

лотлари «Uzavtoyo‘lbelgi» ДУКникидан ўртача 700-

900 минг сўм қимматга тушяпти. 100 та белги учун 

сарфланган маблағ неча сўм бўлади? 500 таси-чи? 

Бу хатти-ҳаракат маҳаллий бюджет маблағлари-

нинг мақсадсиз сарфланишига олиб келмаяптими?

САВОл ҲАМОн жАВОбСиз...

Модомики Президент қарори билан йўл 

белгилари ишлаб чиқариш ваколати фақат 

«Uzavtoyo‘lbelgi» давлат унитар корхонасига бе-

рилган экан, бу фаолият билан маҳаллий тадбир-

корнинг шуғулланаётганини қандай тушунмоқ ке-

рак? Айни масалада Бош прокуратура нима дей ди? 

«Uzavtoyo‘lbelgi»нинг таъсисчиси ҳисоб ланмиш Ав-

томобиль йўллари давлат қўмитаси-чи?

«Ishonch» газетасининг ўтган йил 21 дека-

брдаги сонида чоп этилган «Оҳанг – янги, 

ёндашув – эски» сарлавҳали мақолага Ре-

спублика Маънавият ва маърифат маркази 

қуйидагича муносабат билдирди:

Методологик 

кенгаш кўриб 
чиқади  ишчи кучи баҳоси аксарият ҳолларда 

ишчининг меҳнатига яраша ҳақ тўлаш ту-

шунчаси сифатида қабул қилинади. Ас-

лида эса бу тушунча кенг ва чуқурроқ 

мазмунга эга бўлиб, у фақат ишчининг 

меҳнатига ҳақ тўлаш билангина чекланиб 

қолмайди.
Ишчи кучи ва унинг адолатли баҳоси дей-

илганда қуйидаги учта мезонни белгилаш 

мумкин:
– аввало, ишчи кучи баҳосининг асосий 

таркибий қисмларидан бири бўлган – меҳнат 

ҳақи, товарлар ва хизматлар нарх-навола-

рига мувофиқ бўлиши, яъни ишчининг кун 

кечириши учун зарур бўлган эҳтиёжларини 

 қоплай оладиган даражада бўлиши керак;

– иккинчидан, ишчи кучининг баҳосига 

унинг қайта тикланиши ва сақланиши учун 

сарфланадиган барча харажатлар, яъни ҳаё-

тий фаолияти ва таъминоти, тиббий,  маиший, 

таълим ва малака ошириш, турар-жой 

 шароити, суғурта, 

моддий, маъна-

вий-маданий ва бо-

шқа эҳтиёжлари 

учун сарфланадиган 

харажатлар; 
– учинчи-

дан, ишчи кучи-

нинг баҳосига ишчи 

меҳнатини муно-

сиб рағбатлантириш 

учун сарфланадиган 

харажатлар ҳам ки-

ритилиши керак.
Солиқ кодекси-

нинг 143-, 146-мод-

даларида белги-

ланган харажатлар 

таркибини ҳамда Вазирлар Маҳкамасининг 

05.02.1999 йилдаги 54-сонли қарори би-

лан тасдиқланган «Маҳсулот (ишлар, хиз-

матлар) ишлаб чиқариш, етказиш ва со-

тиш бўйича харажатлар таркиби ҳамда 

молиявий натижаларни шакллантириш 

тартиби тўғрисидаги Низом»ни таҳлил 

қиладиган бўлсак, ишчи кучининг баҳосини 

жамоа шартномалари ва меҳнатга ҳақ тўлашга 

оид ички меъёрий ҳужжатлар орқали белги-

ланадиган учта таркибий қисмга (меҳнат ҳақи, 

рағбатлантириш, қайта тиклаш ва сақлаш) 

ажратиш мумкин:
а) Маҳсулот таннархига киритиладиган 

ишлаб чиқариш билан боғлиқ меҳнат ҳақи 

тўловлари:
– ҳақиқий бажарилган иш учун корхонада 

қабул қилинган меҳнатга ҳақ тўлаш шакли ва 

тизимига мувофиқ тариф ставкалари, ишбай 

баҳолар ва лавозим окладлари бўйича ҳисоб-

ланган иш ҳақи;
– хўжалик юритувчи субъектнинг муко-

фотлаш тўғрисидаги Низомига асосан тўлана-

диган рағбатлантириш тўловлари;

– лавозим окладлари ва тариф ставкала-

рига устамалар (тариф ставкаларини оши-

рувчи тармоқ коэффициентлари, касбий 

маҳорат ва мураббийлик учун);

– меҳнат шароитлари ва иш режими би-

лан боғлиқ компенсация тарзидаги тўловлар;

– ишланмаган вақт учун тўланадиган 

тўловлар; – корхона шта-

тида турмаган ва 

ҳуқуқий-фуқаро-

лик, шу жумла-

дан, пудрат шарт-

номалари бўйича 

иш бажарган хо-

димлар меҳна-

тига тўланадиган 

тўловлар;
– белгиланган 

тартибда меҳнатга 

ҳақ тўлаш жамғар-

масига киритила-

диган бошқа тур-

даги тўловлар.
б) Маҳсулот 

таннархига ки-

ритилмайдиган ва хўжалик юритувчи субъ-

ектнинг давр харажатларига киритиладиган 

турли рағбатлантирувчи ҳамда компенсация 

тарзидаги тўловлар:
– ҳукумат қарорига асосан тўланадиган 

компенсация тўловлари;

– бир йўла тўланадиган мукофотлар, йил 

якуни бўйича ва хизмат қилган йиллари учун 

тўланадиган рағбатлантириш тўловлари;

– мажбурий прогул даври ёки паст ҳақ 

тўланадиган ишни бажаргани учун қонунчи-

ликка мувофиқ ёки хўжалик юритувчи субъ-

ектнинг қарорига биноан тўланадиган тўлов-

лар;
– вақтинчалик меҳнатга лаёқатсиз бўл-

ганда қонунчиликда белгиланган қўшимча 

тўловлар;
– малака ошириш ва кадрларни қайта 

тайё рлаш тизими бўйича ишлаб чиқаришдан 

ажралган ҳолда ўқитилаётган ходимлар ва 

мутахассисларнинг ўқиш даври учун асосий 

иш жойларидаги иш ҳақи;

– қонунчиликка мувофиқ ўн икки ёшга тўл-

маган боласи ёки ўн олти ёшга тўлмаган ноги-

рон боласи бўлган аёлларга бериладиган қў-

шимча таътиллар учун тўланадиган тўловлар;

– ходимларга бепул берилган товарлар, 

маҳсулотлар ва бошқа бойликлар ёки уларга 

кўрсатилган хизматлар, ишлар;

– ходимларнинг харажатларини қоплаш 

учун жамоа шартномасига мувофиқ тўлана-

диган компенсация тарзидаги тўловлар. 

в) иш ҳақи таркибига киритилмайди-

ган ва ишчи кучини сақлаш учун сарфланади-

ган бошқа харажатлар. 

Ўз навбатида, таъкидлаб ўтиш лозимки, 

ишчи кучи баҳосини белгилашда корхона-

нинг ишлаб-чиқариш ва молиявий – хўжалик 

фаолияти натижаларидан келиб чиққан ҳолда 

шундай мақсадлар учун сарфланган харажат-

лар ҳамда тўловлар таҳлил қилиниб бори-

лиши зарур. 
Агарда, ишчи кучини баҳолаш учун 

сарфланадиган харажатлар ва тўловларнинг 

тўланиш ҳамда сарфланиш тартиби, миқдор-

лари, муддатлари, манбалари ва татбиқ эти-

ладиган ходимлар тоифалари жамоа шарт-

номалари ҳамда ички меъёрий ҳужжатлар 

орқали белгиланишини инобатга оладиган 

бўлсак, қайд этилган таҳлилнинг қанчалик 

муҳим аҳамиятга эга экани яққол намоён 

бўлади. Шу боис, касаба уюшма  қўмитаси 

етакчилари ва фаоллари жамоа шартнома-

лари, меҳнат муносабатлари доирасидаги 

бошқа ички локал ҳужжатлар лойиҳаларини 

тайёрлаш ҳамда мазкур масалалар юза-

сидан иш берувчилар билан музокаралар 

бош лашдан олдин қайд этилган таҳлиллар 

жарёнида фаол иштирок этиши ҳамда таҳ-

лиллар натижаларига кўра ўз позициялари 

ва таклифларини шакллантириш лари айнан 

мақсадга мувофиқдир.

Қайд этилган вазифаларни ҳал қилишда 

касаба уюшма етакчилари ва фаолларидан 

қуйидагиларни билиш талаб этилади:

– меҳнат муносабатларига оид халқаро 

нормалар, Конвенциялар, миллий қонунчи-

лик ва меъёрий-ҳуқуқий ҳужжатлар талабла-

рини ҳамда шартларини;

– меҳнат соҳасида асоссолувчи тамойил-

лар ва ҳуқуқларни, халқаро меҳнат стандарт-

ларини; 

– корхонанинг мақоми, ҳуқуқлари ва ва-

колатларини;
– ишлаб чиқариш (хизмат кўрсатиш) билан 

боғлиқ меҳнат ҳақи тўловлари – тариф ставка-

лари, ишбай баҳолар, разрядлар, тариф коэф-

фициентлари, устама ҳамда қўшимча тўлов-

лар, уларнинг тўланиш манбалари ҳамда тар-

тибларини;
– хўжалик юритувчи субъектнинг давр ха-

ражатларига киритиладиган турли рағбатлан-

тирувчи ва компенсация тарзидаги тўловлар, 

уларнинг тўланиш манбалари ҳамда тартиб-

ларини;
– ишчи кучини сақлаш харажатларига ки-

радиган тўловлар турларини, уларнинг тўла-

ниш манбалари ва тартибларини;

– меҳнатга ҳақ тўлаш фонди, фойда, тан-

нарх, рентабеллик ва корхона иқтисодиётига 

оид  бошқа кўрсаткичларнинг мазмун-моҳия-

тини;
– меҳнатга ҳақ тўлаш шакллари ва тизим-

ларини, меҳнатга ҳақ тўлашни ташкил қилиш 

услуб лари ва тартибларини;

– жамоа шартномасини тузиш, унга ўзгар-

тиришлар ва қўшимчалар киритиш тартиби 

ҳамда принципларини.

Мазкур фикрлар ижтимоий шериклик ти-

зимининг асосий бўғинларидан бўлган ишчи 

кучини баҳолаш ва иш ҳақини тариф-шарт-

номавий асосда тартибга солиш ва муво-

фиқлаштириб бориш масалалари бўйича иш 

берувчилар билан бўладиган музокаралар 

жараёнида фақат қуруқ таклиф эмас, балки 

ҳар томонлама  асосланган ва музокара пред-

метига айлана оладиган, ҳам корхона тараққи-

ёти ҳам жамоа манфаатига хизмат қиладиган 

аниқ таклиф киритилишига, унинг ҳимоя ва 

қабул қилинишига замин яратади. Бошқача 

айтганда, ана шундай таклиф асосида у ёки бу 

имтиёзни, мажбуриятни жамоа шартномасига 

киритишда мажбуриятларни қабул қилиш бо-

расидаги ихтиёрийлик принципи мантиқан 

ва моҳиятан асосланган ҳолда мажбурий-

лик аҳамиятини касб этади. Бу эса, ўз нав-

батида, ижтимоий-иқтисодий ҳимоя маса-

лаларининг асосий йўналиш ларидан бўлган 

меҳнатга ҳақ тўлаш ва ишчи кучини баҳолаш 

борасида касаба уюшма ташкилотларининг 

принципиал позицияга эга бўлиши, уларнинг 

ҳимоя функциялари ҳамда ходимларни унум-

дор меҳнатга ундовчи омиллар кучайтирили-

шига хизмат қилади. 

Ишчи кучини 

адолатли баҳолаш – 

устувор вазифа 

Нурилло НЎЪМОНОВ,

«Ishonch»

 ғафуржон ҲАМидОВ, 

Нефт-газ ва геология ходимлари 

 касаба уюшмаси Республика

 кенгаши раиси ўринбосари 

Англашилмаётган мақсад

«Йўл харитаси» ҳуқуқий ҳужжатга асосан 

тайёрланадими ёки кўнгил майлига?

Андижон вилояти ҳокимлиги, бош прокуратура, 

ички ишлар вазирлиги ва бошқа мутасадди ташкилотлар эътиборига! 

«Ishonch» газетасида чоп этилган, аммо ўз вақтида  мутасаддилар 
томонидан «нохолис ёндашув» дея баҳо берилган бир мавзудаги икки 

танқидий мақоланинг асоссиз эмаслигини тўрт йил ўтиб ҳаётнинг ўзи исботлади

Оқланмаган тажриба

Луқма

 2023 йилнинг 9 ойи
 да автомобиль йўл
лари ва шаҳар кў
чаларида 5 минг 
580 та эскирган йўл 
белгиси янгисига 
алмаштирилган. Бу 
жараён бугун ҳам 
давом этмоқда. Су
риштирувларимизга 
кўра, зикр этила
ётган даврда бир
гина Эксплуатация 
монтаж бўлинмаси 
томонидан талабга 
жавоб бермайди
ган 635 та йўл белги 
янгиланган бўлиб, 
алмаштирилган бел
гиларнинг аксарият 
қисми учтўрт йил 
аввал ишлаб чиқа
рувчи томонидан 
гўёки 50 минг соат 
ёки 11 йилга кафо
лат берилган маҳсу
лотлардир. 

ИККИ ёРДАМ пАКеТИ 
БИРЛАШТИРИЛАДИМИ?

Оқ уйнинг маълум қилишича, AҚш президенти 
республикачилар таклиф этаётган Украинани ис-
тисно қилган ҳолда, фақат Исроилга ёрдам бе-
риш тўғрисидаги қонун лойиҳасига вето қўяди.

Қонун чиқарувчилар 
Исроил ва Украинага ҳар-
бий ёрдам кўрсатиш маса-
ласини кўриб чиқди. 

Президент Жо Бай-
ден Конгрессдан бунинг 
учун 106 миллиард дол-
лар сўраган. Вакиллар па-
латасида кўпчилик овозга 
эга респуб ликачилар ҳамда 
Сенатдаги баъзи республи-
качилар икки ёрдам па-
кетини бирлаштиришга 
қарши чиқяптилар.

Оқ уй Байден Украи-
нани қўллаб-қувватлаш 
масаласи киритилмаган ва 
фақат Исроилга ёрдам кўр-
сатишни назарда тутувчи 
қонун лойиҳасига вето 
 қўйишини айтмоқда. 

РАФАҲ НАЗОРАТ-ЎТКАЗИШ 
пУНКТИ ОЧИЛДИ

Миср 90 га яқин яраланган фаластинлик ва 450 
га яқин хорижлик ва икки фуқароликка эга шахс-
 ни ўтказиб юбориш учун Ғазо сектори билан че-
гарада Рафаҳ назорат-ўтказиш пункти терми-
нали очилганини эълон қилди, деб хабар қи-
лади AFP ўз мухбирига таяниб. Таъкидланишича, 
дастлабки хорижликлар ушбу назорат-ўтказиш 
 пунктини кечиб ўтган.

Рафаҳ назорат-ўтка-
зиш пункти Миср ҳамда 
Ғазо сектори ўртасидаги 
ягона чегара ўтиш жойи 
ҳисобланади. 1 ноябрь 
куни жангарилари Ғазо 
секторини назорат қила-
ётган Фаластиннинг «Ха-
мас» ҳаракати Рафаҳ назо-
рат-ўтказиш пункти орқали 
анклавни тарк этишга рух-
сат берилган хориж фуқа-
ролари рўйхатини эълон 
қилди. Унга, хусусан, Япо-
ния, Aвстрия, Чехия, Фин-
ляндия, Aвстралия, Болга-
рия, Индонезия, Иордания 
фуқаролари, шунингдек, 
Халқаро Қизил Хоч қўми-
таси ходимлари киритил-
ган.

Исроил ва ҲAМAС ўр-

тасидаги уруш 7 октябрда 
Исроил ҳудудига йирик 
ракета ҳужуми, қатор ҳу-
дудларни эгаллаш ва тинч 
аҳолини гаровга олиш би-
лан бошланган эди. Ка-
мида 1,4 минг киши ушбу 
ҳужум қурбонига айланган. 
Исроил Ғазо секторида жа-
воб ҳарбий амалиётини ўт-
казмоқда. Aнклав Соғлиқни 
сақлаш вазирлиги маълу-
мотларига кўра, 8 мингдан 
ортиқ одам ҳалок бўлган.

ГАЗ ТРАНЗИТИ 
ЭҲТИМОЛДАН хОЛИ ЭМАС

Россиянинг «газпром» компанияси газ Қозоғис-
тон, Ўзбекистон ва Қирғизистон ҳудуди орқали 
учинчи давлатларга транзит қилиниши мумкин-
лигини инкор этмади. Бу ҳақда компания раҳ-
бари Aлексей Миллер Санкт-Петербург халқаро 
газ форумида айтиб ўтган.

«Ҳа, бундай имконият 
бор. Биз ушбу давлатлар 
тақдим эта оладиган тран-
зит имкониятлари ҳақида 
ҳам суҳбатлашдик, – дея 
унинг сўзларидан иқтибос 
келтиради ТAСС.

Туркия Ғазо сектори-
даги вазиятни барқарор-
лаштиришда кафил бў-
лишга тайёр. Бу ҳақда 1 
ноябрь куни республика 
ташқи ишлар вазирлиги 
раҳбари Ҳоқон Фидан маъ-
лум қилди.

«Биз ушбу келишувда 
кафил бўлишга тайёрмиз», 
деди у эронлик ҳамкасби 
Ҳусайн Aмир Aбдуллоҳиан 
билан музокарадан сўнг.

Фидан, шунингдек, 
Украина билан бўлгани 
каби Фаластин муаммо-
сини ҳал қилишда икки хил 

стандартларга йўл қўйил-
маслиги лозимлигини таъ-
кидлади.

«Украина ва Ғазо учун 
бошқа-бошқа стандартлар 
бўлиши мумкин эмас. Aгар 
адолатли дунё ўрнатмоқчи 
бўлсак, принципиал ва му-
возанатли ҳаракат қили-
шимиз керак», – деди турк 
дип ломати.

Бундан ташқари, ТИВ 
раҳбари Фаластин можа-
росининг Сурияга тарқали-
шини қабул қилиб бўлмас 
ҳолат дея таъкидлади.

ТАрЖИМАИ ҳОЛгА
БИр нАзАр

У 1923 йили Фарғона вилоятида 
туғилди. Меҳнат фаолиятини ўқитувчи-
ликдан бошлади. Немис-фашистлар собиқ 
Иттифоққа бостириб кирганида, кўнгил-
лилар сафида фронтга отланди. Жанглар-
нинг бирида жиддий  яраланди. Хуллас, 
урушнинг ва ундан кейинги оғир дамлар 
машаққатларини бошидан кечирди, ҳаёт 
синовларида обдон тобланди.  

1947 йилдан эътиборан Мирзачўлни 
ўзлаштирувчи ёшларга етакчилик қилди. 
1949-1957 йилларда Сирдарё ва Верх-
не-Волынский туманлари (кейинчалик 
улар қўшиб юборилиб, ташкил этилган 
ҳозирги Сирдарё тумани)да комсомол ва 
партия ташкилотининг биринчи котиби 
бўлиб ишлади. Сўнгра икки йил Чиноз ту-
манига, 12 йил Бўка туманига раҳбарлик  
қилди. 1970 йилдан 1984 йилгача Тошкент 
вилояти қишлоқ хўжалиги ходимлари қў-
митаси раиси вазифасини адо этди. Шу-
нингдек, Ўзбекистон касаба уюшмалари 
ва Тошкент вилояти касаба уюшмалари 
кенгашларининг ҳамда собиқ Иттифоқ 
 Қишлоқ хўжалиги ходимлари Марказий 
қўмитасининг аъзоси бўлди. 

Албатта, Турғун Ражабовнинг фронт-
даги қаҳрамонликлари ва тинчлик йил-
ларидаги фидокорона меҳнатлари юксак 
баҳоланган. У икки марта «Меҳнат», «Қи-
зил Байроқ», III даражали «Шуҳрат» ва 
«Ҳурмат белгиси» орденлари ҳамда қа-
тор медаллар билан мукофотланган. Қо-
лаверса, Ўзбекистон Компартияси Марка-
зий Комитетининг аъзоси ва Тошкент ви-
лояти партия қўмитасининг бюро аъзоси, 
Ўзбекистон ССР Олий Советининг депу-
тати этиб сайланган. Шунингдек, Иттифоқ 
Касаба уюшмаларининг (ВцПС) «Кўкрак 
нишони» ва бир неча бор  фахрий ёрлиғи 
билан тақдирланган. 

Бу жафокаш инсон оғир ва узоқ давом 
этган касаллик туфайли 1989 йил 16 ян-
варь куни вафот этди. 

«рАМАдОн»
МАҳАЛЛАСИдАгИ ҳАйкАЛ

Мустақилликнинг дастлабки йили Бўка 
тумани жамоатчилиги Турғун Ражабов хо-
тирасини абадийлаштириш ғоясини ил-
гари  сурди. Кўп ўтмай, Карл Маркс номи-
даги хўжаликка унинг номи берилди. Бун-
дан ташқари, у пенсияга чиққунига қадар 
бирга хизмат қилган вилоят касаба уюш-
малари фаоллари  ташаббуси билан хўжа-
лик марказига Турғун Ражабовнинг брон-
зали ҳайкали ўрнатилди. 

Бу йил шогирдларидан бир гуруҳи 
унинг таваллудига 100 йил тўлиши муно-
сабати билан ушбу санани юбилей сифа-
тида нишонлаш таклифи билан чиқдилар. 
Тошкент вилояти ҳокими Зойир Мирзаев 
ва Ўзбекистон касаба уюшмалари Феде-
рацияси раиси Қудратилла Рафиқов бу 
хайрли ташаббусни  маъқулладилар. Пи-
ровардида тадбирни Турғун Ражабовнинг 
бюсти ўрнатилган «Рамадон» маҳалласида 
2023 йил 7 ноябрь куни юқори савия  да  
ўтказиш юзасидан  кўрсатма берилди.

     
ҚАЛБЛАргА йЎЛ

 – Дадам урушга кўнгилли бўлиб ке-
тиб, қаттиқ яраланган экан, – дейди катта 
қизи Донохон Якубова. – Ленинграддаги 
госпиталда даволаниб чиққач, солдат-
ларга  сиёсий раҳбар этиб тайинланган. 
Армиядан 1947 йилда қайтган. Ўшанда уни 
Фарғона шаҳар комсомол комитетининг 
биринчи секретари қилиб сайлашган. 

Келаси йили онажоним Раъно Баба-
бекова иккиси турмуш қуришган. Ора-
дан ҳеч қанча ўтмай, Ўзбекистон ҳукумати 
топшириғига биноан, дадам Фарғона, Ан-
дижон, Наманган вилоятларидан жамлан-
ган уч эшелон ёш оилаларга бош бўлиб, 
«Мирзачўлни гулистонга айлантирамиз!» 
шиори остида уларни ҳозирги Сирдарё 
вилоятига олиб келган. Бу ерда ҳамда унга 
туташ Тошкент вилоятининг қўриқ ва бўз 
ерларини ўзлаштиришда фидокорона 
меҳнат қилиб, эл дуосига мушарраф бўл-
ган... 

– Турғун Ражабов кўп йиллар  Бўка ту-
манининг биринчи раҳбари, сўнгра ви-
лоят Қишлоқ хўжалиги ходимлари касаба 
уюшма қўмитаси раиси бўлиб ишлади, – 
дея суҳбатга қўшилади Тошкент  вилояти 
Нуронийлар кенгаши раиси Абдусамад 
Носиров. – Шу  жараёнда катта-кичикнинг 
қалбига йўл топа олади, эл-юртга манзур 
бўлган талай савобли ишларни амалга 
оширди. Алқисса, туман ва вилоятимиз 
меҳнаткашлари ҳурмат-эътиборини қо-
зониб, уларнинг кўнглида ўчмас из қол-
дирди. 

Яна бир меҳнат фахрийси, фермер 
Файзиддин Ибрагимовнинг эслашича, 
ўтган асрнинг эллигинчи йиллари бо-
шида Бўка туманидаги 200 дан ортиқ 
оила ҳукумат қарори билан Тожикистон-
нинг Пролетар туманига кўчирилади. 
Улар 7-8 йил ўша ерда яшашади. 1960 
йили қишлоқ оқсоқоллари Бўка тумани 
раҳбари Турғун Ражабовга учрашиб, бу 
 оилаларни ўз жойига қайтаришини ил-
тимос қилишади. Шунда Турғун Ражабов 

бу масалада тегиш ли ташкилот-идора-
лар билан маслаҳатлашиб, кўчирилган-
ларни сувли ва қора тупроқли яхши ҳу-
дудга жойлаштиришга сўз беради. Ўша 
йилиёқ ваъдаси устидан чиқади. Она 
юртга қайтарилганлар уй-жой билан 
таъминланишини ҳам назорат қилиб бо-
ради.

УСТОз БИЛАн
ЕЛкАМА-ЕЛкА...

Менинг устозим билан танишишим 
жуда эсда қоларли бўлган. 1973 йили 
олий ўқув юртини битиргач, Қишлоқ хў-
жалиги вазирлигида ҳам етакчи инженер, 
ҳам ёшлар етакчиси бўлиб ишлай бошла-
дим. Орадан олти йил ўтиб, бир куни мени 
вазирлик партия ташкилотининг котиби 
Асом Махсумов чақириб, «Касаба уюшма-
ларига ишга ўтасизми?» деб сўради. Мен 
бу иш касбимга тўғри келмаслигини ай-
тиб, рад жавобини бердим. 

Орадан ҳафта ўтар-ўтмас, Асом ака 
мени яна чақирди. Кирсам, кабинетида  
бир одам билан ўтирган экан. «Бу киши 
Тошкент вилояти қишлоқ хўжалиги ходим-
лари касаба уюшмаси раиси Турғун Ража-
бов бўлади», деб таништирди. Меҳмон эса 
менга юзланиб, дабдурустдан «Бизга, яъни 
касаба уюшмасига ишга таклиф этсам, ўта-
сизми?» деди. 

Дарҳол «Ўтмайман!» дедим. Сабабини 
сўраганди, бу соҳани билмаслигимни, 
касбим муҳандислигини, партия аъзоли-

гига номзодлигимни, унга аъзо бўлгач, 
навбат бўйича уй олишим тезлашишини 
эринмасдан айта бошладим.  

– Буларнинг ҳаммаси «чепуха», – деди 
у гапимни тинглаб бўлгач. – Сиз қишлоқ 
хўжалигидан узоқлашмайсиз, чунки ка-
саба уюшмамиз шу тизим   ходимлари-
ники, касбингизга яқин. Партияга биз-
нинг ташкилотдан ўтасиз. Квартира эса 
вазирликнинг ўзидан берилишига ёр-
дамлашамиз. Хўш, яна қандай муаммо-
ингиз бор?..

Ана шундан сўнг мен Турғун Ражабов-
нинг биринчи ўринбосари лавозимида 
1979 йилдан 1984 йилгача ишладим. Ун-
дан иш фаолияти бўйича  жуда кўп нарса-
ларни, бошқарув ва ҳаёт сабоқларини ўр-
гандим. 

Устозим ташаббуси билан қишлоқ 
меҳнаткашларининг соғлиғи ва дам 
олиши, меҳнат шароити, меҳнат хавфсиз-
лиги, меҳнат ҳуқуқлари, спорт ва мада-
ний-маънавий ҳаёти яхшиланишига эри-
шилди. Қанча-қанча болалар оромгоҳи, 
сиҳатгоҳлар очилди. Соҳа касаба уюшма 
қўмитаси энг йирик ва намунали ташки-
лотлардан бирига айланди. 

1984 йилда мени  Тошкент вилояти ка-
саба уюшмалари Кенгаши қошида янги 
тузилган Агросаноат бўлими мудирли-
гига лойиқ кўришди. Бир йилдан кейин 
пенсия  га  чиққан Турғун аканинг ўрнига 
қўмита раиси этиб сайландим. 

Мен ўзимни у кишининг охирги саф-
дош шогирдларидан бири деб била-
ман. Шунга кўра, анчадан буён устознинг 
 ҳаётини ва меҳнат фаолиятини  чуқур ўр-
ганишга интилардим. Фарзандлари, ҳам-
касблари, таниш-билишлари хотирала-
рини тинглаб ва турли манбалардан ке-
ракли маълумотларни тўплаб келардим. 
Уларни жамлаб, айримларини «Соҳибқи-
рон Амир Темур авлиёлар юртида» ва 
«Сузук ота изидан» номли китобларимга 
киритдим. Зеро, Турғун Ражабовнинг хо-
тираси доимо қалбимизда яшайди... 

Бизга маълум бўлишича, айни кез-
ларда Бўка туманидаги «Рамадон» маҳал-
ласида ўтказилиши мўлжалланган юби-
лей муносабати билан бир гуруҳ фахрий-
лар томонидан Хотира китоби ёзилган. 
Ишончимиз комилки,  бу рисола Турғун 
Ражабовнинг оила аъзолари, яқинлари ва 
дўст-биродарлари  учун ажойиб совға  бў-
либ қолади.  

камолжон шОДИМЕТОВ, 
Тошкент вилояти агросаноат касаба 

уюшма қўмитаси  собиқ  раиси, 
академик

Зомин туманида миришкор деҳқон, қишлоқ хў-
жалиги билимдони, етук раҳбар ва ташкилотчи  
Саттор Усмонов таваллудининг 100 йиллигига 
 бағишланган хотира тадбири ўтказилди. 

Иккинчи жаҳон урушида 1-Украина фронти сафида Бер-
лингача бўлган йўлни босиб ўтиб, кўрсатган жасорати 
учун қатор жанговор орден ва медаллар билан тақ-

дирланган Саттор Усмоновнинг урушдан кейинги ҳаёт йўли 
ҳам ибратлидир. Зомин туманидаги туғилган  қишлоғига 
қайтгач, жамоа хўжалиги, қишлоқ кенгаши раиси, туман ма-
шина трактор станцияси раҳбари бўлиб ишлади. Ўтган аср-
нинг ўртасидан бошлаб Мирзачўлни ўзлаштиришда иш-
чанлик, ташкилотчилик фазилатлари янада тўлиқ намоён 
бўлди. У 1960 йилда чўл ҳудудида дастлаб ташкил этилган 
ҳозирги Сардоба тумани (собиқ Ильич номли)даги 6-давлат 
хўжалигига 15 йил давомида раҳбарлик қилиб, уни машъал 
хўжалик даражасига етказди. 1973 йилда Жиззах вилояти 
ташкил этилгач, Саттор Усмонов чўлни ўзлаштиришда орт-
тирган катта тажрибасини янги ерларда қўллаб, Арнасой ту-
манидаги бир хўжаликни иқтисодий юксалтиришга эришди. 

Саттор Усмонов нафақага чиққач, 1984-1991 йилларда 
Зомин туманида жойлашган Ўрта Осиё Ирригация ва 
мелио рация илмий текшириш институти (САНИИРИ)га қа-
рашли тажриба ишлаб чиқариш хўжалигига раҳбарлик қи-
либ, тоғ бағрида 10 гектар узумзор, 20 гектар боғ яратди. 
Унинг ташаббуси билан узумчилик ва боғдорчилик хўжа-
лиги ташкил этилди. 

Юрт равнақи йўлида узоқ йиллар самарали меҳнат қил-
ган, фидокорона меҳнатлари учун бир қанча орден ва ме-
даллар билан тақдирланган Саттор Усмоновнинг шарафли 
умр йўли тўғрисида китоблар ёзилган, ҳужжатли фильм яра-
тилган. 

Тадбирда Жиззах вилояти ҳокими Эргаш Салиев, Сат-
тор Усмоновнинг шогирдлари, меҳнат фахрийлари сўзга 
чиқишди. 

Муқимбой ИСМОИЛОВ
«ISHONCH» 

Жорий йилда илк бор ташкил эти-
лаётган турнирда мини-футбол, шах-
мат-шашка, стол тенниси бўйича куч-
лилар аниқланди.

Шахмат баҳсларида китоблик 
Учқун Тошев ва яккабоғлик Гулху-
мор Маманова, шашкада чироқчи-
лик Азизбек Алимардонов ҳамда 
касбилик Дилнавоз Абдуллаева  ғо-
либ бўлди. Стол теннисида китоблик 
Элшод Норхўжаев эркаклар, касби-
лик Озода Очилова эса аёллар ўрта-
сида тенгсиз топилди.

Мини-футбол мусобақаси фина-
лида вилоят ОИТСга қарши кураш 
маркази жамоасини 2:1 ҳисобида 
ютган нишонлик тиббиёт ходимлари 
олтин медаль ва кубокни қўлга ки-
ритишди. 3-ўрин учун баҳсда мубо-
раклик ҳамкасбларидан устун келган 
Қарши тумани футболчилари бронза 
медали соҳиби бўлишди.

– Янги мусобақа ноябрь ойида 
кенг нишонланадиган «Касаба уюш-

малари куни» ва «Тиббиёт ходим-
лари куни» байрамлари муноса-
бати билан ўтказилмоқда, – дейди 
Соғлиқни сақлаш ходимлари ка-
саба уюшмаси Қашқадарё вилоя-
 ти кенгаши раиси Дилбар Тўхта-
ева. – Фурсатдан фойдаланиб, 
мусобақани юқори савияда ўт-
казишга ёрдам берган вилоят 
Соғлиқни сақлаш бошқар-
маси масъулларига миннат-
дорлик билдираман.

Барча спорт турлари 
бўйича кучли учликдан 
жой олган спортсевар-
лар эсдалик совғалари 
билан тақдирланди. 

Энди ғолиблар 
турнирнинг респуб-
лика босқичида 
иштирок этишади.

Акмал АБДИЕВ
«ISHONCH»

касаба уюшмалари томонидан турли тадбирлар-
нинг мунтазам ташкил қилиб борилиши ходим-
ларни соғломлаштиришда ва албатта улар ўрта-
сида дўстона муносабатларни мус таҳкамлашда 

муҳим аҳамият касб этади.

Тошкент вилояти-
даги «Автонефттранс» 
масъулия  ти чекланган жа-
мияти қошида шакллан-
ган футбол жамоаси қуйи 
босқичлардаги мусобақа-
ларда фаоллик кўрса-
тиб, яқинда Самарқанд 
шаҳрида уюштирил-
ган мусобақада ҳам му-
ваффақиятли қатнаш-
 ди. Ушбу жамоа вило-
ятларда шаклланган 
ўзлари каби турли жа-
моалар билан ўзаро 
беллашди.

Улар мусобақада 
Тошкент шаҳри, Са-
марқанд, Қашқадарё, 

Навоий, Бухоро каби вилоят-
лардаги ҳамда қорақалпоғис-
тонлик ҳамкасб лари билан 
беллашувда фахрли ўринни 
қўлга киритишди. Мусобақа 
якунига етгач, иштирокчилар 
Самарқанднинг кўҳна обида-
ларига саёҳат қилдилар.

Ўз иш жойларига қай-
тиб келгач, ходимларнинг 
ҳар бири «Автонефттранс» 
масъулияти чекланган жа-
мияти раҳбарияти томони-
дан фахрий ёрлиқ ва эсда-
лик совғалари билан тақдир-
ланди.

Азимжон ЭРкАБОЕВ,
«автонефттранс» масъулияти 

чекланган жамияти ходими

Хотира
Мусобақа

Шарафли 
йўл

Тошкент
вилояти

«АВТОНЕфТТРАНС»
футбол жамоаси доим фаол

Қашқадарё
вилояти

Қарши шаҳридаги Олимпия ва 
паралимпия захиралари тай-
ёрлаш марказида тиббиёт хо-
димлари ўртасида «Соғлиқни 
сақлаш вазири кубоги – 2023» 
мусобақасининг Қашқадарё 
вилояти босқичи бўлиб ўтди. 

Турнир

Майдонда
тиббиётчилар

Ёднома

«IssIqlIk elektr
stan sIyalarI» 

акциядорлик жамияти 
тармоғидаги «Sirdaryo IES» 
филиалидан узатиладиган 

иссиқлик энергияси учун

таРиФ
2023 йил 15 ноябрдан

амал қилади
Барча истеъмолчилар –

1 гкал учун
375 000 сўм

ЭСЛАТМА:
1. Ушбу тарифлар  ҚҚС  би-

лан ўрнатилган.
2. Ушбу тариф кучга ки-

риши билан Ўзбекис тон Рес-
пуб ликаси Вазирлар Маҳка-
маси ҳузуридаги идоралараро 
тариф комиссиясининг 2021 
йил 31 июлдаги 7-сонли  баёни 
билан тасдиқланган тариф ўз 
кучини йўқотади.

Эълон
Ўзбекистон Республикаси

Вазирлар Маҳкамаси
ҳузуридаги идоралараро 
тариф комиссиясининг 
2023 йил 27 октябрдаги 

18-сонли баёни билан 
тасдиқланган

Таълим ва фан ходимлари 
касаба уюшмаси Рес публика 
кенгаши жамоаси мазкур таш-
килотнинг бош бухгалтери 
Ашур Эсонович Асадовга синг-
лиси

Озода АСАдОВА
вафот этгани муносабати би-
лан таъзия изҳор этади.

Ўзбекистон касаба уюшма-
лари Федерацияси Қашқадарё 
вилояти кенгаши жамоаси 
Агросаноат мажмуи ходим-
лари касаба уюшмаси Яккабоғ 
тумани кенгаши раиси

Эркин райимович
АБдИЕВ

вафот этгани муносабати би-
лан марҳумнинг оила аъзо-
лари ва яқинларига ҳамдард-
лик изҳор этади.

Ўзбекистон касаба уюш-
малари Федерацияси жамоаси 
Федерациянинг Қашқадарё 
вилояти кенгаши Меҳнат-
кашларнинг ижтимоий-иқти-
содий манфаатларини ҳимоя 
қилиш бўлими мудири

 Абдураҳим
Боборажабович ТЎрАЕВ

вафот этгани муносабати би-
лан марҳумнинг оила аъзо-
лари ва яқинларига чуқур 
ҳамдардлик билдиради.

яхШИЛИККА БАхШИДА УМР
Бор билими ва куч-қувватини қишлоқ хўжалиги равнақига сарфлаган  Турғун Ражабовни эслаб...

Жиззах
вилояти

Билдирув

Архив

Umumiy adadi 30348
16331 nusxasi «Erudit»
 MChJ bosmaxonasida 

chop etildi.
Korxona manzili:
Samarqand shahri,

 Spitamen ko‘chasi, 270-uy.

Gazeta ofset usulida,
A-2 formatida bosildi.
Hajmi 2 bosma taboq.

Buyurtma 592
Nashr ko‘rsatkichi: 133


